
(...)

Acte de declara(ti)on pour m(aîtr)e gerauld
causes p(rest)bre et( )prebendier de montauban

Saichent toutz presans et advenir que aujourduy
dix neufviesme jour du mois de mars an
mil cinq cens soixante cinq charles
par la grace de dieu roy de france regnant
dans villemur dioceze de montauban et
seneschaucee de tholoze ez presances
de moy not(air)e et( )tesmoingz bas nommez
parsonellement establyee gailharde seppette
habit(ante) de villemur laquelle dissant
ses parolles a m(aîtr)e helies fabard dud(it) villemur
auquel a( )dict proces estre meue et( )pendent
indecys en la court dez messieurs les
consulz de villemur entre elle d( )une
part et m(aîtr)e gerauld causes p(rest)bre

et prebendier en l( )esglize collegiale sainct
estyenne de tescon lez montauban d( )au(tr)e
et ce a( )cause q(ue) lad(ite) sepette disoict
et allegoict qu( )elle estant a( )sa maison
led(it) causes auroict faict ses esfortz
de( )la vyoller et pour raison de( )ce
c( )estoict rendue complanyante contre
led(it) causes jasoict que le contraire
soict la veryte voyre qu( )elle ne cognoisse
poinct led(it) causes et sa parsonne
ny( )ayant heue notyce de( )luy pour ne
l( )avoyr ante ny frequante  a cause de( )quoy
les an jour susd(its) lad(ite) gailharde seppette
laquelle de son bon gre et( )franche
volante sans estre seduicte ny subornee
d aulcune parsonne quelconques a( )dict et
declaire et presantement declaire que
plusieurs parsonnaiges antoient et( )frequantoint
en sa maison a( )elle incogneus qu( )est
cause qu( )elle ne scaist poinct qui
feust celluy qui fyst ses esfortz
de( )la violler par( )quoy de( )ce qu( )elle auroict
acuse led(it) m(aîtr)e gerauld causes pour
l( )exhonaration de sa consience et( )pour
icelle descharger declaire q(ue) contre
veritte elle l( )a acuse et que jamais

led(it) causes ne fist ses esfortz
de la violler et a( )consentie et( )consent
par la teneur du( )p(rese)nt instrument q(ue) de( )la
faulce denoncia(ti)on et acusa(ti)on par
elle faicte qu( )il soict absoult et
relaixe declarant ne luy
voulloyr poinct faire partye laquelle
declara(ti)on led(it) m(aîtr)e helies fabard qui
a compareu pour led(it) causes aud(it)
[pro]ces illec p(rese)nt laquelle declarz(ti)on
a acceptee et( )de( )ce dessus acte luy
en este retenu par moy not(air)e soubz(sig)ne
et( )icelle luy despecher ce q(ue) ay
offert faire ez presances de guillaume
lababre chausatier francoys tardieu
merchant jehan sepet cardeur fraire
de lad(ite) gailharde sepette de villemur
habit(ant) tesmoingz a( )ce appelles et( )de
moy not(air)e

Tardieu                                      Andrieu
tesmoingt
                              G. Lavabre, tesmoing


